
Mövzu:

Limfa sisteminin anatomiyası.



Plan:

1.limfa sisteminin ümumi xarakteristikası.

2. limfa nədir?

3. limfa kapliyarları

4. limfa damarları.

5. limfa kötüyü və limfa axarları.

6.limfa düyünləri.

7. baş və yuxarı ətrafın limfa düyünləri və limfa damarları.

8. aşağı ətraf,gövdə və çanağın limfa düyünləri və limfa damarları.

9.qan yaradan orqanlar və immun sistem.

10.sümük iliyi, timus, badamcıqlar və dalaq.




1. Limfa sistemi damar sisteminin bir hissəsi olub , limfa kapliyarları, limfa damarları, limfa kötükləri, limfa axarları və limfa düyünlərindən təşkil olunmuşdur.Bunların içərisi limfa mayesi ilə dolu olur.
Limfa sistemi bir çox funksiyalar icra edir.Limfa kapliyarları toxumaları qan kapliyarlarına keçə bilməyən maddələrdən ( böyük ölçülü zülallardan) və xəstəlik törədicisi yad cisimlərdən təmizləyir.Bu maddələr limfa damarları vasitəsi i8lə limfa düyünlərindən keşərkən tutulub saxlanılır.Limfa sistemi vasitəsi ilə limfa mayesi venoz daşınır.Limfa mənşəli orqanlarda qanın limfoid elementləri əmələ gəlir.Nəhayət limfa sistemi maddələr mübadiləsində inkişaf edir.
Qan kapliyarlardan axarkən , qida maddələri ilə zəngin olan plazmanın bir lissəsi və az miqdarda leykositlər toxumarası sahəyə keçərək toxumarası mayeyə qarışır.Müxtəlif orqanların kapliyarları seçici keçiriciliyə malik olduğu üçün ayrı – ayrı orqanların toxuma mayesi bir – birindən fərqlənir.
Qan və limfa mayesi limfanı əmələ gətirir.Limfa – şəffaf maye olub, tərkibində limfo-sidlər və az miqdarda monositlər və eozinofillər vardır.Limfa dövranı prosesində onun zülal və hüceyrə tərkibi dəyişir.Məsələn ucqar limfa damarlarında zülalların miqdarı 0.49 – 0. 69 % olduğu halda, döş limfa axarında onun miqdarı 4.5 % olur.

2. Limfa sistemində dövran edən limfa qələvi reaksiyalı, şəffaf rəngsiz, və ya zəif sarımtıl, yapışqanabənzər maye toxumadır, limfa elementlərindən və plazmadan ibarətdir; xüsusi çəkisi 1017-dir və ümümi vəzni bədən vəzninin ¼-nə bərabərdir. Plazmanın tərkibində su, duzlar, zülali maddələr, letsitin, yağlar, sidik cövhəri, ekstraktlı maddələr və karbon qazı vardır. bir gecə-gündüzdə limfa damarlarından axan limfanın miqdarı təxminən 50 litrə bərabərdir. Nazik bağırsaqların divarlarında və müsariqəsində olan limfa damarlarında həzm zamanı xilus dövran edir. Bununadi limfadan fərqi, yağların çox olmasındadır. Həzm prosesi olmadığı zaman həmin damarlarda adi limfa dövran edir. limfanın və xilusun damarlarda dövranı venoz qanın dövranını təmin edən qüvvələrdən (döş qəfəsinindəki mənfi təzyiqdən, əzələlərin yğılmasından və limfanın qeriyə axmasına qapaqların müqavimət göstərməsindən) asılıdır.
D.A.Jdanov limfa mayesinin tərkibinə görə ucqar ( hüceyrə elementləri az olan və düyünlərdən keçməyən) ara və mərkəzi ( bütün düyünlərdən keçərək hüceyrə elementləri ilə zənginləşmiş) limfa mayesinə ayırmışdır.Belə ki, mərkəzi limfa mayesinin 1kubmillimetrdə ( döş və sağ limfa mayesində ) limfosidlərin miqdarı 2000- dən 20000 - ə qədər , leykosidlərin miqdarı isə 500- dən 12250 - ə qədər olur.

3.Limfa kapliyarlarının diametric ( 10 – 200 mkm) qan kapliyarlarından böyükdür.Beyndə dalağın parenximasında dərinin selikli qişa epitelisində , qığırdaqlarda, göz ağında və şüşəyəbənzər cisimdə , ciftdə, qaraciyər paylarında, mədəaldı vəzin endokrin hissəsində və böyrək cisimciklərində limfa kapliyarları olmur.
Limfa kapliyarlarının divarları 0.3 mkm qalınlığında olan fasiləsiz endotel qatından təşkil olunmuşdur.
Qan damarlarından fərqli olaraq, limfa kapliyarlarının bazal membranı olmur və onları əhatə edən toxumalar üzərində yerləşir.Onların divarı bir qat endotel hüceyrələrindən təşkil olunmuşdur.
Axırıncının üzərində yerləşən xovlar həm daxilə , həm xaricə doğru istiqamətlənir. Endotelial hüceyrələr müxtəlif formalarda olub, endoplazmatik şəbəkənin zəif nəzərə çarpmasına və ətraf toxumadan udulan məhsulları damara nəql edən mikropinositoz qovuqcuqların çoxluğuna görə fərqlənir.Endotelesitlər arasında olan yarıq eninin 12 mm olması pinositoz prosesi ilə yanaşı limfa kapliyarlarının ətraf toxumalardan müxtəlif hissəciklərin udulmasını təmin edir.

4.Limfa kapliyarları birləşərək limfa damarlarını əmələ gətirir.Limfa damarlarının daxilində limfa axınını tənzim edən qapaqlar yerləşir.Limfa adamaraları sıxıldıqda qapaqlar damarların divarına yapışır, boşaldıqda isə qapaqlar limfa mayesi ilə dolaraq onun geri qayıtmasının qarşısını alır.
Limfa damarları səthi və dərin qruplara ayrılır.Limfa damarlarının əksəriyyətində saya əzələ təbəqəsi vardır.Onların bəzilərində saya əzələ elementləri olmadığı üçün xaricdən birləşdirici toxuma ilə əhatə olunmuş endothelial boru formasını alır.Əzələ tipli limfa damarlarında saya əzələ liflərinin miqdarı eyni diametrli arterial damarlarda olduğu qədərdir.Səthi bazu və said damarlarında əzlə qişası bud və baldırın müvafiq damarları ilə müqayisədə zəif olur.
Limfa damarları arasında yerləşən anastomoz şaxələr limfanın hərəkətinə kömək edir.Bundan əlavə limfanın hərəkətinə təsir göstərən amillərə limfanın divarlarında olan saya əzələ qişasının yığılması skelet əzlələrinin yığılması daxili orqanların yerdəyişməsi ürəyin hərəkəti və döş qəfəsinin soruculuq qabiliyyəti aiddir.

5.Limfa  axarları diametrlərinə və divarlarının qalınlığına görə limfa damarlarından böyükdür.Döş və sağ limfa axarları ayırd edilir.
Döş limfa axarı 12 döş və 1 bel fəqərəsi nahiyyəsində sağ və sol bel limfa kötüklərinin birləşməsindən əmələ gəlir.Onun başladığı nahiyyədə çox vaxt genişlənmə müşaidə edilir.Aortanın arxa və sağ tərəfi ilə yuxarı qalxaraq diafraqmanın aortaya məxsus dəliyindən döş boşluğuna keçir.Aortanın sağ tərəfi ilə yuxarı qalxır və IV – V döş fəqərələri səviyyəsində sola istiqamətlənərək VII doş fəqərəsi nahiyyəsində sol vena bucağına açılır ( sol daxili vidaci vena ilə sol körpücükaltı venanın birləşdiyi nahiyyəyə ) .Döş limfa axarına sol körpücükaltı , sol orta Bronx divararalığı və vidaci limfa kötükləri açılır.Bədən limfa mayesinin 3/ 4 hissəsi doş limfa axarı vasitəsi ilə axır.Döş limfa axarı başın, boynun və döş qəfəsinin sol yarısından , qarın boşluğu orqanlarının və yuxarı ətrafın sol yarısından limfa mayesini toplayır.Döş limfa axarının sol vena bucağına açıldığı nahiyyədə yerləşən qapaqlar limfa mayesinin venoz damardan geri qayıtmasının qarşısını alır.
Sağ limfa axarı – sağ orta bronxun divararalığı , körpücükaltı və vidaci kötüklərin birləşmələrindən əmələ gəlir və sağ körpücükaltı venanın sağ vidaci vena ilə birləşməsindən əmələ gələn sağ vena bucağına açılır.Bədən limfa mayesinin 3/ 4 hissəsi sağ limfa axarına toplanır.Başın , boynun, döş qəfəsinin və yuxarı ərtafın sağ yarısından gələn limfa mayesi sağ limfa axarına tökülür.
Döş limfa axarının daxili qişasında köndələn əzələ lifləri vardır.Orta əzələ qişası yaxşı inkişaf edərək boylama və köndələn liflərə ayrılır.Əzələ qişasının qalınlığı aşağıdan yuxarıya doğru gettikcə nazikləşir ( diafraqma dəliyindən keçdiyi nahiyyədən vena  bucağına açılan nahiyyəyə qədər onun divarı iki dəfə nazikləşir).Limfatik kötüklərin hərəki imkanlarının çoxluğu onların yaxşı tənzim olunduğunu göstərir.Döş axarının efferent tənzimi onun xarici qişasında yerləşən simpatik sütünun hüceyrələrinin qanqlionsonrası lifləri ilə icra olunur.Limfatik damarların, kötüklərin və axarların divarlarında damarlar damarı yerləşir.Elə güman edirlər ki, mövcud damarların fəaliyyəti sayəsində limfa mayesi dövr edərkən onun tərkibində olan suyun bir hissəsi sorulduğu ücün ( damarlar damarına) limfa mayesinin konsentrasiyası yüksəlir.

6. 50- dən artıq qruplar əmələ gətirən limfa düyünləri somatik (bədən düyünləri ) , visseral ( daxili orqanlara aid düyünlər) və qarışıq düyünlərə ( həm daxili orqanlardan , həm də hərəkət orqanlarından limfanı qəbul edirr) ayrılır.Limfa düyünləri qan damarlarına parallel yerləşir.Yuxarı ətraflarda qoltuqaltı, bazu, və dirsək düyünləri, aşağı ətrafda isə qasıq, dizaltı, ön və arxa qamış və incik düyünləri yerləşir.Visseral düyünlər limfa mayesini qəbul etdikləri orqanların yaxınlığında yerləşirlər.Qarın boşluğunda yerləşən düyünlərə pancreas, dalaq , qaraciyər düyünləri , çanaq boşluğunda yerləşən düyünlərə isə sidikkisəsiyanı, balalıqyanı, balalıqyoluyanı, düz bağırsaqyanı və .s düyünlər aiddir.Bədənin müəyyən nahiyələrindən limfa mayesi bu düyünlərdən axdığı üçün onlar məhəlli düyünlər adlanır.
Masaj üsullarının tətbiqində venoz qanın və limfanın axma istiqamətinə ciddi diqqət yetirildiyi üçün limfa damarları istiqamətlərinin öyrənilməsinin əhəmiyyəti böyükdür.

7.Başın və boynun limfa düyünləri və limfa damarları.Başın müxtəlif nahiyələrində bir neçə limfa düyünləri yerləşir.Bunlara ənsə qulaqyanı ( qulaqdibi vəzin yanında ) , çənəaltı ( ikiqarıncıqlı əzələlərin ön qarıncıqları arasında ) , dilaltı ( çənə üçbucaq nahiyəsində çənəaltı ağız suyu vəzisinin yanında) qruplar aiddir.
Boyun nahiyəsində lateral və ön boyun düyünlkəri ayırd edilir.Lateral düyünlərə döş – körpücük  - məməvari əzələnin üstündə , daxili vidaci venanın , əlavə sinirin və boynun köndələn arteriyasının yanında yerləşən düyünlər daxildir.Bu düyünlər başınb və  boynyn sümük , əzələ və dərisindən gələn limfa mayesini qəbul edir.Yuxarı və aşağı dodaqlardan çıxan limfa damarları , limfa mayesi vidaci sütun ( boynun dəin düyünləri) düyünlərinə istiqamətlənən çənəaltı və dilaltı düyünlərə gedir.Əng və çənə dişlərindən gələn limfa mayesi dilaltı və boynun yuxarı dərin limfatik düyünlərinə və udlaqarxası düyünlərə gedir.
Dildən axan limfa mayesi müxtəlif məhəlli düyünlərə : dilin ucundan çənəaltı düyünlərə yaxud dərin boyun düyünlərinə , dilin cismindən çıxan damarlardan biri çənəaltı düyünlərə, digəri isə boynun vidaci sütununun dərin düyünlərinə gedir.Dilin dərin limfa damarı dilaltı limfatik düyünlərdən, boynun vidaci sütunun dərin düyünlərindən və udlaqarxası düyünlərdən keçir.

Yuxarı ətrafın limfa düyünləri və limfa damarları.Əlin məhəlli düyünlərinə dirsək və qoltuqaltı düyünlər daxildir.Dirsək çuxurunda dirsəyin dərin limfatik düyünləri yerləşir.Dirsəyin səthi limfatik düyünləri ( bir yaxud iki olur) bazunun medial kondilisindən 2 sm yuxarıda dəri altında yerləşir.Qoltuqaltı çuxurda 15 – 18 ( bəzən 8- 50 olur) limfa düyünləri yerləşir.Bu düyünlər qoltuqaltı arteriya və venanın yanında yerləşən lateral düyünlərə eyni adlı damarların ( aretriya və venaların) başlanğıcında yerləşən kürəkaltı , qoltuqaltı çuxurun girəcəyində yerləşən mərkəzi , ön dişli əzələnin üstündə yerləşən döş düyünlərinə , körpücükaltı yaxud yuxarı - qoltuqaltı düyünlərinə ayrılır.
Yuxarı ətrafın səthi limfa damarları brmaqların hər iki tərəfində olan dəri və fassiyalardakı kiçik damarların kələf və kapliyarlarından başlayır.Kiçik limfatik damarlar birləşərək kollektor damarları əmələ gətirir.Baş kollektor səthi damarlar öş qrupa ayrılır: medial ( dirsək ) , lateral ( mil) və orta qrup yaxud ovuc damarları.
Medial damarlar əlin V – VI  və III barmaqlarının dərisindən başlayaraq əvvəlcə saidin arxa tərəfi ilə sonar onun ön səthinə gedərək səthi dirsək düyününə açılır oradan da mərkəzi qoltuqaltı düyünə keçir.
Ovucun limfatik damarlar qrupu ovucun dərisindən və saidin ön səthindən başlayaraq medial qrup damarları ilə birləşir və onlarla birlikdə qoltuqaltı mərkəzi düyünə gedir.
Lateral qrup damarları əlin I, II barmaqlarının və III barmağın lateral tərəfinin dərisindən başlayaraq saidin laterial səthinə keçir , oradan bazunun ön səthinə çıxaraq mərkəzi qoltuqaltı düyünə doğru istiqamətlənir və deltavaridöş şırımı ilə gedərək üst qoltuqaltı düyünə açılır.
Yuxarı ətrafın dərin limfatik damarları arteriya və venaları müşayət edir və dərin dirsək düyünündən keçdikdən sonra qoltuqaltı çuxurda  lateral qrup düyünlərinə açılır.
Qoltuqaltı düyünlərə həm də süd vəzilərinin limfa mayesi tökülür .Onun limfa damarlarının əhəmiyyətli hissəsi ön dişli əzələnin üzərində yerləşən döş limfa düyünlərinə açılır və  onların bəziləri lateral qoltuqaltı , kürəkaltı, hətta mərkəzi qoltuqaltı düyünə gedir.
Süd vəzilərinin limfatik damarları böyük və kiçik döş əzələlərindən keçərək qoltuqaltı düyünlərə yaxud döş boşluğunda daxili döş arteriyasının yanlarında yerləşən düyünlərə gedir.

8.Aşağı ətrafın limfa düyünləri və limfa damarları.Aşağı ətrafın məhəlli düyünlərinə dizaltı çuxurda yerləşən dizaltı düyünlər və qasıq bağının altında olan səthi , dərin qasıq düyünləri aiddir.Bu düyünlərə gedən damarlar da, səthi və dərin limfatik damarlara ayrılır.
Səthi limfatik damarlar medial və arxalateral damarlara ayrılır.Medial limfatik damarları ayağın böyük dərialtı venasının şaxələri ilə birlikdə gedərək ayaqarxasının , baldırın , budun medial tərəfindən və qismən xarici cinsiyyət orqanlarından limfa mayesini toplayaraq səthi qasıq düyünlərinə gətirir.Bunlara budun dal səthinin dərisindən , sağrı nahiyəsindən və qarın divarının aşağı hissəsindən gələn limfa damarları açılır.Kiçik dərialtı venalarla müşayət olunan arxa lateral limfatik damarlarına ayağın lateral kənarının dərisindən , ayaqaltından və baldırın dal səthindən gələn limfa mayasi axır.Bu damarlar dizaltı düyünlərə açılır.Aşağı ətrafın dərin limfatik damarları ayağın , baldırın və budun arteriyaları ilə birlikdə qasığın dərin limfatik düyünlərinə gedir.Qasıq düyünlərindən çıxan aparıcı damarlar xarici qalça arteriyasının yolu ilə gedir. 
Həm səthi limfa damarları ilə dərin damarlar arasında həm də ayrılıqda səthi damarlar arasında eləcə də dərin damarlar arasında anastomoz əlaqələr mövcuddur.

Gövdənin və çanağın limfa düyünləri və limfa damarları.Çanağın orqan və divarlarından gələn limfa damrları xarici , daxili və ümumi qalça arteriyasının yolunda yerləşən düyünlərdən keçərək bel limfa kötüyünə açılır.Gövdənin aşağı hissəsinin dərisindən ( göbəkdən aşaöı ) limfa mayesi səthi qasıq düyünlərinə axır.Qarın boşluğunun orqan və divarlarından limfa mayesini toplayan dərin limfa damarları aortanın aşaöı boş venanın yanında yerləşən düyünlərdən keçir ( düyünlərin sayı 30 – 50 arasında olur) .Bu düyünlərdən çıxan damarlar  bel limfa kötüyünə və yaxud döş limfa axarına açılır.Döş qəfəsinin orqan və divarlarından limfa mayesini toplayan dərin limfa damrları qabırğalararası ( ön və arxa) və divararalığı düyünlərdən keçir.Döş boşluğunun limfa damarları sağ və sol Bronx divararalığı kötüklərini əmələ gətirir.Bunlardan birincisi sağ limfa axarına ikincisi isə döş limfa axarına açılır.
Bədənin müxtəlif hissələrində və orqanlarında olan düyünlərin ümumi oxşar quruluş planına malik olmalarına baxmayaraq onların yerli fərqli xüsusiyyətləri də vardır.
Kapsula ilə örtülən düyünlər daxilə doğru arakəsmələr verir.Düyünlərin parenxima-sından içərisində follikullar olan qalıq maddə və yumşaq beyin maddəsi əmələ gəlir. Kapsula və arakəsmələr düyünlərin parenximasından sinus adlanan yarıqlarla ayrılır. Kapsulanın altında yerləşən kənar, arakəsmələr boyu yerləşən orta və qapı ( qasıq nahiyəsi ) sinusları ayırd edilir.Kənar sinusa gətirici limfa damrı açılır , qapı sinusundan isə aparıcı limfa damarları başlayır.
Visseral limfatik düyünlərin beyin maddəsi , somatic hissəyə nisbətən daha çox sahəyə malikdir.Müxtəlif qrup düyünlər hüceyrə tərkibinə görə bir – birindən fərqlənirlər. Belə ki, limfopoezin intensivliyini müəyyən edən ana hüceyrələr ( hemositoblastlar) cavanlıq dövründə somatic düyünlərdə çox olduğu halda ahıl və qocalıq dövründə vissseral düyünlərdə daha çox nəzərə çarğır.
Limfa mayesi limfa düyünlərindən keçərkən yad cisimlərdən və xəstəlik törədici mikroplardan təmizlənir və hüceyrə elementləri ilə zənginləşir.Limfa düyünləri limfa ilə gətirilən bakteriyaları və yad cisimlərin 90 % tutub saxlayıb faqositoza uğratmaqla aktiv bioloji süzgəc funksiyasını icra edir.Limfa düyünlərində immun cisimlər əmələ gəlir onlar həm də limfa mayesinin depolaşdıra bilər.

9.Qanyaradıcı orqanlar və immun sistem quruluşuna, funksiyalarına və mənşələrinə görə bir –biri ilə sıx əlaqədədir.Bütün qan hüceyrələri və immun sistem  ( limfoid ) sümük iliyinin polipeptid kötük hüceyrələrindən ibarətdir.Kötük hüceyrələri tam diferensasiyaya uğramış sayılmır və müəyyən ixtisaslaşmış funfsiya icra etmək qabiliyyətinə malik deyildir.Sümük iliyinin kötük hüceyrələrinin bölünməsi qeyri – məhdud olub yüz dəfələrə qədər davam edə bilər.Onlar müəyyən istiqamətdə diferensasiya olunaraq öz əlamətlərini növbəti hüceyrə nəslinə ötürür.
Qanın yaranması ( embrional hemopes ) insan  embriogenezinin 2 – 3 həftəsində başlayır.Bu zaman sarı kisəcik divarında qan adacıqları nəzərə çarpır.Mövcud adacıqlarda mezenxim hüceyrələrindən kğtük hüceyrələr əmələ gəlir və intravaskulyar dammar daxili formada qan hüceyrələrinə diferensasiya olunur.Sarı kisə reduksiya olunduqdan sonar ( embrion inkişafının 7 – 8 həftəsində ) qanın yaranması qaraciyərdə davam edir.Belə ki, kötük hüceyrələri damarlardan ( ekstravaskulyar formada ) qaraciyərə daxil olur və onlardan qan hüceyrələri əmələ gəlir.Qaraciyərdə qanın yaranma prosesi bətndaxili mərhələnin axırına qədər davam edir.Embrional mərhələdə dalaq və limfatik düyünlər də qanın yaranmasında müəyyən müddət ( qısa müddət ) iştirak edirlər.embrion inkişafının 12 həftəliyindən başlayaraq sümük iliyində qanın yaranmasının əsası qoyulur və insane ömrünün axırına kimi davam edir.
Kötük hüceyrələrindən ekstravaskulyar formada qan hüceyrələri – eritrositlə 



( eritropoez) qranulositlər ( qrnulositopoez) və trombositlər ( trombositopoez) inkişaf edir.Paralel olaraq makrofaq sisteminə aid olan kötük hüceyrələrindən monositlər ( monositopoez) və immun system hüceyrələri  - B-limfositlər ( limfositopoez) formalaşır.
İmmun sistem orqanlarına qırmızı sümük iliyi , timus, boşluqlu orqanların o cümlədən həzm, tənəffüs, sidik, cinsiyyət orqanlarının divarlarında toplanmış limfoid toxumalar limfa düyünləri və dalaq aiddir.
Sümük iliyi və timus immun sistemin  mərkəzi orqanlarına aiddir, qalan orqanlar isə immunogenezin ucqar orqanlarına daxildir.

10.Sümük iliyi immun sistemin qanyaradıcı və mərkəzi orqanıdır.Qırmızı və sarı sümük iliyi ayırd edilir.Qırmızı sümük iliyi böyük adamlarda yastı qısa və uzun sümüklərin epifizində süngəri maddə boşluqları arasında , sarı sümük iliyi isə uzun sümüklərin diafizində yerləşir.Böyük adamlarda sümük iliyinin ümumi kütləsi 2.5 – 3 

kq bərabərdir ( bədən çəkisinin 4.5 – 4.7 % - ə bərabərdir).O0nun 50 % - ə yaxın hissəsi qırmızı sümük iliyi qalan hissəsi isə sarı sümük iliyindən ibarət olur.Müxtəlif inkişaf mərhələsində qırmızı sümük iliyi hemesitopoetik ( milein məşəli toxuma) və limfoid toxumadan təşkil olunur.Onun tərkibində bütün qan hüceyrələrinin və limfosidlərin sələfi sayılan kötük hissə hüceyrələri vardır.Sümük iliyinin stroması retikulyar toxumadan ( retikulyar hüceyrələr və liflər) əmələ gəlir.Retikulyar hüceyrələr faqositar xüsusiyyətə malikdir.
Yeni doğulmuş uşaqlarda qırmızı sümük iliyi bütün sümük iliyi boşluqlarını tuturş6 aylıq uşaqların qırmızı sümük iliyində ilk dəfə ayrı – ayrı piy hüceyrələri nəzərə çarpır.4 – 5 yaşdan sonar sümüklərin diafizində olan qırmızı sümük iliyi tədricən sarı sümük iliyinə çevrilir.20 -25 yaşlarda sarı sümük iliyi borulu sümüklərin diafizlərini tamamilə tutur.
Sarı sümük iliyi böyük adamlarda piy damcısı ilə dolu olan dairəvi retikulyar hüceyrələrdən təşkil olunmuşdur.Sitoplazma və nüvəsində də piy lipid damarları vardır.
Qocalarda və bəzi xroniki xəstəliklərdə sarı sümük iliyinin kütləsi silizəbənzər forma alır.Sarı sümük iliyində qanyaradıcı elementlər olmur.Lakin çoxlu qan itirdikdə sarı sümük iliyi qırmızı sümük iliyinə çevrilərək qanın yaranmasında iştirak edir.

Timus.Timus və ya çəngələbənzər vəz immun sisteminin mərkəzi orqanı olub sümük iliyindən kötük hüceyrələrini qəbul edərək onlarda T – limfosidlərin yetişməsini və diferensasiyasını təmin edir.T – limfosidlərin hüceyrə reaksiyasında və immunitetdə önəmli əhəmiyyəti vardır.Timusda əmələ gələn böyük t –limfositlər qana keçərək timusdan asılı olan orqanlara ( dalaq və limfa düyünlərinə ) daxil olur.Timusda t – limfositlərin diferensasiyasına təsir göstərən timozin ( timopoetin) maddəsi əmələ gəlir.

Timus döş boşluğunun ön divaaralığının yuxarı hissəsində döş sümüyü dəstəsinin arxa tərəfində yerləşir və aşağı tərəfdən IV qabırğanın qığırdağına qədər davam edir, yuxarı zirvəsi döş boşluğunun tuxarı dəliyindən boyun nahiyyəsinə çıxır.
Timusun kütləsi yumşaq olduğu üçün onun forması əsasən qonşu üzvlərdən asılı olur.O , oğlanlarda qızlara nisbətən yaxşı inkişaf edir.Yeni doğulmuşlarda vəzin çəkisi 10-  15 q , 14 – 16 yaşda 25 – 30 q olduğu halda böyüklərdə və qocalarda onun çəkisi azalır.Bəzi adamlarda timus vəzinin çəkisi qocalıq dövrünə qədər dəyişməmiş qalır belə adamlar bəzi zəhərli maddələrə qarşı , xüsusən xloroforma qarşı çox həssas olurlar.
Timus hər biri şaquli istiqamətə yönəlmiş iki paydan ibarətdir.Onlar aşağıya doğru enliləşir, zirvəyə doğru getdikçə daralır.Payların hər ikisi sərbəst surətdə yerləşərək bir- birinə söykənir.Vəzin hər payı eni 4 -10 mm olan paycıqlara ayrılır.
Vəzin kəsiyində onun iki qatdan ibarət olduğu aydın nəzərə çarpır: qabıq ( nisbətən tünd xarici qat) və beyin ( nisbətən açıq rəngli dərin qat).Vəzin toxuması ( parenxima) 
Ulduzabənzər yumşaq epitel hüceyrələr torundan ibarətdir.Bu torun ilgəklərində limfositlər yerləşir.Onların miqdarı beyin maddəyə nisbətən qabıq maddədə daha çox olur.Beyin maddədə yaranmış degenrasiya olunmuş epitelial hüceyrələrin toplanmasından timus cisimciyi ( Hassal cisimciyi) əmələ gəlir.Timus cisimciyinin rolu məlum deyil.
Cinsi yetişkənlik dövrünə çatdıqdan sonar çəngələbənzər vəzin qabıq maddəsi əksinə inkişaf etdiyi üçün onun kütləsi azalır.Lakin yaşla əlaqədar beyin maddədə az dəyişikli nəzərə çarpır.Timusun kapsulu yaxşı inkişaf etdiyi üçün hətta bütün və elementləri piy toxumasına çevrildikdə də onun forması saxlanılır.
Timus çoxlu funksiya icra edir.O daxili sekresiya vəzi kimi orqanizmə karbohidrat və kalsium mübadiləsinin tənzimində iştirak edir.Heyvanlarda timusu çıxardıqda o inkişafı ləngiyir , sümüklərdə duzların miqdarı azaldışı üçün sümüklər kövrəkləşir. Beləliklə timus orqanizmdə kalsium mübadiləsini tənzim etməklə boy inkişafını təmin edir ( əsasən 10 - 15  yaşa kimi).Timusun əsas funksiyası immun reaksiyalarında iştirak etməkdir.Onda əmələ gələn t – limfositlər orqanizmin hüceyrə və humoral immunitetini təmin edir.Orqanizmə ekstremental amillər təsir göstərdikdə timusda ciddi dəyişikliklər müşayidə edilir.Bu zaman timusun beyn maddəsində çoxlu miqdarda timositlər ölür.Bundan əlavə zədələnmiş limfositlər makrofaqlar tərəfindən udulur.T – limfosidlər tez qana daxil olur.Paralel olaraq epitelioretikulositlər şişir və onların sitoplazmasında qlikoproteid tərkibli damlalar yaranır.

Badamcıqlar.Dilin kökündə , udlağın burun hissəsində və əsnək nahiyəsində yerləşən damaq, boru, dil və udlaq badamcıqları Piraqov – Valdeyerin udlaq limfoid dairəsini əmələ gətirir.Onlar retikulyar toxumadan əmələ gəlir.Badamcıqlar uşaq və yeniyetmələrdə ən böyük ölçüyə çatır.
Dalaq.Dalaq ( lien ) aortadan qapı vena sisteminə gələn qanın yolunda yerləşərək immun sisteminə nəzarət funksiyasını icra edir.O , döş boşluğunda sol IX – XI qabırğa altı nahiyədə yerləşir.Kişilərdə onun ağırlığı 192 q, qadınlarda isə 153 q, uzunluğu 10 14 sm, eni 6- 10 sm, qalınlığı 3 – 4 sm - ə bərabərdir.Onun ölçüləri qanla dolma səviyyəsindən asılı olaraq dəyişilir.Çəkisi yaşla əlaqədar olaraq dəyişilir.Belə ki, 20 -29 yaşlarda onun çəkisi azalır.30 – 59 yaşlarda sabitləşir.30 – 59 yaşlı kişilərdə onun çəkisi 109- 122 q, qadınlarda həmin yaşlarda 97 – 102 q olur.60 yaşdan sonar dalağın çəkisi tədricən azalır.
Dalağın qabarıq diafraqma və basıq visseral səthləri vardır.Onun basıq səthidə dammar və sinirlərin keçməsinə məxsus qapısı yerlışir.
Dalaq müsariqə daxilində yerləşərək xaricdən birləşdirici toxumadan əmələ gəlmiş və tərkibində saya əzələ toxuması olan kapsula ilə örtülür.Kapsuladan daxilə doğru gedən arakəsmələr ( trebekullar) arasında dalaq pulpası yerləşir.
Dalaqda qırmızı və ağ pulpalar ayırd edilir.Ağ pulpa dalağın limfoid aparatı olub qırmızı pulpanın daxilində yerləşir.
Dalağın quruluşunu yaxşı öyrənmək üçün onun qan təminatını öyrənmək lazımdır. Dalaq arteriyası bir neçə şaxəyə bölündükdən sonar onun qapısından dalağa daxil olur.
Bu şaxələr 4 – 5 seqmentar arteriyaları əmələ gətirir.Seqmentar arteriyalar isə trebekullara paylanaraq ( trebekul arteriyalarına) onun parenximinə çatır.Burada diametric 0.2 mm olan pulpa arteriyası parenximaya istiqamətlənir.Pulpa arteriyası və onun şaxələri ətrafında periarteral limfoid muftalar ( halqa, bilərzik) və limfoid düyüncüklər yerləşir.Arteriyalar limfoid düyüncüklərdən keçərkən onların daxilinə kapliyarlar verərək düyüncüklərin toxumasını qidalandırır.
Dalaq çoxlu funksiyalar icra edir.Belə ki, bətindaxili inkişafın 12 həftəliyində eritropoezi və onun 20 həftəliyində limfositopoezi təmin edir.Postnatal ontogenezdə dalaq qan yaratmır , lakin bəzi pataloji vəziyyətlərdə ekstramedulyar qanyaranma            ( qırmızı sümük iliyindən kənar qanın yaranması) halları müşahidə edilir.
Zədələnərək ölmüş eritrositlər , antigenlər, qana düşmüş mikroplar ( məsələn, malyariya plazmoidi) pulpa arteriyadan keçərkən limfoid element olan pariarterial limfoid mufta tərəfindən tanınır.Limfoid elementlər ağ pulpada əmələ gəlir və qırmızı pulpaya miqrasiya olunaraq orada funksiyalarını icra edirlər.Dalaqda olan makrofaqlar qanın formalı elementlərini , ilk növbədə eritrositləri faqositoza uğradır.Eritrositlərin udulması zamanı hemoqlobində olan dəmir azad olur və qana keçərək qırmızı sümük iliyinə gedir.Parçalanmış hemoqlobinin bir hissəsi makrofaqların təsiri ilə bilrubinə çevrilir.Dalağın qırmızı pulpasında qan ehtiyat halında toplanır ( qan deposu yaranır).

